
ЙЫХӐРНӐ...

Ун чухне Михал Иванович Ю рь
ев Шупашкар хулин Пасар урам- 
ӗнче п ур ӑ н а тчӗ . Кил-йы ш ё 
пысӑкчӗ унӑн: вӑл вӑхӑтра пёр ачи 
те пурнӑҫ ҫулё ҫине тухманччӗ- 
ха. Ҫав пысӑк йыша ашшӗн —  
Михаил Ивановичӑн —  тытса пы- 
маллаччӗ. Унӑн арӑмӗ ӗҫлемест- 
чӗ, ҫав йышлӑ ача-пӑчана хӑйсен 
куҫ тӗлӗшшӗн мӗнле пӑрахса хӑ- 
варӑн!

Ултӑ пӗҫмехлӗ йывӑҫ ҫуртчӗ 
вёсен. М. И. Юрьев вӑл вӑхӑтра 
Чӑвашрадиора тӗп редакторта 
ӗҫлетчӗ.

Эпӗ, студент, ҫуллахи каникул- 
та килнӗскер, радио ҫуртне кӗ- 
ретӗп. Ҫурчӗ ун чухне Кайбулка 
шывӗ хӗринчех ларатчӗ, ҫулла, 
чуречене уҫсан, шыв шӑнкӑртатса 
юхни те илтӗнетчӗ. Халӗ ку вы- 
рӑнсем шыв айне пулнӑ.

Михаил Ивановичпа курнӑҫрӑм. 
Кӗҫ-вӗҫ ӗҫ нунӗ вӗҫленмеллеччӗ. 
Вӑл мана:

—  Паян ӗҫ укҫи пачӗҫ. Атя ман 
патӑма, —  тесе йыхӑрчӗ.

—  Килӗшуллӗ пулать-ши? Эпӗ 
сирӗн мӑшӑрӑра пӗлсех каймас- 
тӑп, —  тесе хуравларӑм.

—  Вӑл ман ҫынсене тиркесех 
каймасть. Манпа пӗрле пыракан- 
сене нихӑшне те хӑррӑн пӑхмасть, 
—  хирӗҫ хуравларӗ Михаил Ива
нович.

Ҫула май магазина кӗрсе тух- 
рӑмӑр. Эпӗ батон туянтӑм.

—  Ҫын патне пуҫласа пынӑ чух
не ҫӑкӑрпа пымалла, —  каласа 
хутӑм эпӗ.

—  Хӑ... Чӑваш йӑлине пӗлетӗн- 
ҫке эсӗ, —  сӑнӗ ҫуталчӗ Михаил 
Юрьевӑн.

Ҫ итрӗм ӗр. Картишӗнче ӗне 
тӑрать.

—  Ачасене сӗт кирлӗ, —  кӗскен 
каларӗ кил хуҫи.

Пӳрте кӗтӗмӗр.
Михаил Ивановичӑн мӑшӑрӗ пи

ре кӑмӑллӑн кӗтсе илчӗ.
—  Ҫӗнӗ юлташу пулӗ-ха ку! —  

мана тӗпчевлӗн пӑхса ыйтрӗ хӑй 
мӑшӑрӗнчен арӑмӗ.

—  Мускавра вӗренет. Сӑвӑҫ. 
Паллашӑр.

Мӑшӑрӗ мана алӑ пачӗ. Манӑн 
чунӑм лӑпланчӗ. Хирӗҫлемеҫҫӗ.

Унтан мӑшӑрӗ:
—  Михаил Иванович, Элли шӑ- 

лаварне сурса пӑрахрӗ. Ҫурт тӑр-

рине хӑпарса кайнӑ та... —  кил 
хуҫине пӗлтерчӗ арӑмӗ.

—  Элли, кил-ха! —  Кӗҫех ҫӳл- 
лех мар ача тухса тӑчӗ. Пӗр виҫ- 
ҫӗмӗш класра вӗренет-ши? —  
Мӗн тума хӑпарса кайнӑ эсӗ пӳрт 
тӑррине!

Ача пӗр ура ҫинчен тепри ҫине 
пускаласа тӑчӗ те:

—  Папа, эпӗ ҫурт пуҫне про
пеллер лартрӑм. Тухса пӑхма та 
пулать. Ҫилпе хытӑ савӑрӑнать, 
чӑн-чӑн пропеллер! Шӑлавара 
анне ҫӗлерӗ ӗнтӗ, —  питӗ лӑпкӑн 
каласа хучӗ Элли. (Хула ачисем 
«папа», «мама» теме хӑнӑхнӑ ик- 
кен.)

—  Ӗне валли курӑк илсе килнӗ- 
и-ха! —  ытахальтен тенӗ пекле 
ыйтрӗ ашшӗ.

—  Килнӗ, —  кӗске пулчӗ Элли 
хуравӗ.

Михаил Ивановичӑн ача йышлӑ 
тенине илтнӗччӗ-ха эпӗ. Ҫавах та 
вӗсем пуртре пачах та курӑнмаҫ- 
ҫӗ. Ача-пӑча киле ҫын килсессӗн 
яланах сӗтел тавралла явӑнса 
ҫӳрет. Кусем ҫук, ав. Апла ашшӗ- 
амӑшӗ ачасене йӗркене ҫирӗп 
вӗрентет.

Михаил Иванович сӗтел ҫине 
пулӑштух кӑларса лартрӗ. Арӑмӗ 
ҫиме пуҫтарчӗ. Эпӗ те чӗрӗк 
илнӗччӗ, кӗсьерен кӑлартӑм, ху- 
ҫана патӑм.

Хуллен-хуллен шӑкӑл-шӑкӑл ка- 
ласу тапранчӗ.

Михаил Иванович Юрьев сӑвӑ- 
сем те, пьесӑсем те ҫырнӑ, пи- 
четлесе кӑларнӑ, вырӑсларан чӑ- 
вашла чылай куҫарнӑ. Ӗҫчен ҫын 
пулнӑ Юрьев. Сӑввисене вӑл Ня- 
мань хушма хушаматпа пичет- 
ленӗ.

Кӑштах хӗртӗмӗр те, Михаил 
Иванович:

—  Элли, кил-ха кунта, —  тесе

чёнчё. Элли ун умне пырса тӑчӗ. 
Унтан ачана: —  Атя, сӑвӑ каласа 
пар-ха хӑнана, —  тесе хушрё.

Элли кёттермерё, яшт! турлен- 
се тӑчӗ те:

Эпир вӑйлӑн вӑя пухнӑ,
Тӗнчере —  пӗрре.
Ҫӗнтермешкӗн эпӗр тухнӑ,
Ҫӗнтеретпӗрех... —  янраттар- 

ма пуҫларӗ сӑвва. Каласа пӗтер- 
сен, амӑшӗ Эллирен:

—  Сӑвви камӑнччӗ-ха! —  тесе 
ыйтрӗ куларах.

Элли ӑна тӳрех:
—  Няманӗн, —  тесе хуравларӗ.
Ак сана! Ача веҫех пӗлет.
—  Маттур, маттур! —  лӑпкарӗ 

ачана сурӑмран ашшӗ.
Малтанхи тӗл пулу ҫапла иртсе 

кайрӗ манӑн. Ача хӑюлӑхӗ, тавҫӑ- 
рулӑхӗ килӗшрӗ. Вӑл ҫухалса кай- 
масть, турткалашса тӑмасть. Хӑй 
пӗлнине ашшӗ-амӑшӗ умӗнче те, 
ҫын умӗнче те кӑтартма пулта- 
рать.

Кайран эпӗ Элли Михайлович 
Юрьевпа чач-час курнӑҫман. Вӑл 
инҫе ҫӗрте. Грузи тӗп хулинче 
Тбилисире, унер академийӗнче 
вӗреннӗ, хӑйӗн ӑсталӑхне ӳстернӗ.

Элли Михайловичпа, вӑл вӗрен- 
се таврӑнсан, эпӗ унпа пӗрле, ну- 
маях пулмасан та, ӗҫленӗ. Питӗ 
тӑрӑшуллӑ ӗҫлетчӗ. Кӗнеке изда- 
тельствинче вӑй хунӑ чухне ӗнтӗ 
Элли хӑйне майлӑ шрифт шутла- 
са кӑларчӗ. Шрифчӗ вара Элли 
Михайловича ҫеҫ тивӗҫлӗ. Кӗне- 
ке издательствинче пичетленсе ту- 
хакан кӗнекесене те илемлететчӗ. 
Каласа хӑварам: вӑл манӑн «Ҫит- 
мӗл ҫичӗ пӗртӑван» ятлӑ юмах- 
сен кӗнекине илемлетрӗ. Нумай 
тӗслӗ сюжетлӑ ӳкерчӗксем кӑна 
кӗнекере вун улттӑ. Унсӑр пуҫне 
кӗнекен кашни страницинче укер- 
чӗксем. Епле тӑрӑшнӑ вӑл, мӗнле

вӑй хунӑ. Кӗнекере 144 страница 
вӗт. Унтан «Асран кайми» ятлӑ 
сӑвӑсемпе поэмӑсен кӗнекен хуп- 
лашкине туса пачӗ. Паха хуплаш- 
на пулса тухнӑ: алла тытма кӑ- 
мӑллӑ. Ытти писательсемпе сӑвӑҫ- 
сен кӗнекисене мӗн чухлӗ илем 
кӗртнӗ-ши пултаруллӑ художник?! 
Асӑнса та пӗтереймӗн...

Чаплӑ унерҫё хӑй ӑсталӑхне 
ҫамрӑксене те пама шеллемен, 
вӗрентнӗ ӑс панӑ вӑл. Хӑй Чӑваш 
кӗнеке издательствинчен Хула 
Канашне ӗҫлеме куҫнӑ чух Гали
на Самсоновӑна хӑй вырӑнне 
ӗҫлеме сӗнет. Халӗ Г. Самсонова 
кӗнеке кӑларас ӗҫре паллӑ ӑста- 
сенчен пӗри шутланать. Ҫаплаччӗ 
Э. М. Юрьев.

Хула Канашӗнче ӗҫленӗ чух тӗп 
художник пулнӑ. Шупашкар сӑнне 
илем кӗртесшӗн вӑйне-халне шел
лемен вӑл. Хула кӗперӗсене пур- 
не те хӑйне евӗрлӗ тимӗр эреш- 
пе сӑн кӗртнё. Эрешӗсем чӑваш 
тӗррине аса илтереҫҫӗ.

Унтан пултаруллӑ худож ник 
Ш упаш кар хулин Гербне турӗ. 
Епле илемлӗ вӑл, чун патне пы- 
рать. Пилӗк кайӑк кӑвакалӗ Ш у 
пашкар таврашӗнчи ҫут ҫанталӑк 
пуянлӑхне сӑнлать ӗнтӗ. Йӑлтах 
пуҫ тавралла шутласа тунӑ ӳнерҫӗ. 
Вӑл хула историне тӗплӗн тӗпченӗ. 
Унсӑр ӑнӑҫлӑ ӗҫ пулать-и вара?

Пурне те хӑй куҫӗпе курма, 
пуне те хӑй чунӗпе туйма тӑрӑшнӑ 
Элли Михайлович. Кам ӑна пара
ш ю т а  сикме хистенӗ? Никам та. 
Хӑй пуҫ тӗлӗшшӗн вӑл Шупашкар 
аэроклубне ҫӳрем е тытӑнать. 
Тытӑнать те, йӳле ярса мар, чӑнла- 
са вӗренет, вара параш ю та сик
ме пуҫлать. Ак сана! Вӑл ҫул тӳпе- 
рен 200 хута яхӑн сикет! Хӑй ка
ласа панӑ тӑрӑх, парашютиста ҫил 
Сӗнтӗрвӑрри еннелле те вӗҫтер-

се кайни пулнӑ. Хӑраса укмен сен- 
кер тӳпене савакан ҫын. Унтан 
худ о ж н ик планерпа та вӗҫсе 
пӑхнӑ. Пӗр сӑмахпа каласан: пур
не те хӑй тӗрӗсленӗ Элли Михай
лович!

Акӑ мӗншӗн ҫамрӑк ача Элли 
пӳрчӗ умне пропеллер хӑпарса 
лартнӑ! Ӑна ӗмӗт чӗннӗ.

Эллие курах пулё ӗнтӗ унӑн 
шӑллӗ Хаджи Михайлович та ху
дожнике тухнӑ. Вӑл та Чӑваш кӗ- 
неке издательствинче нумайччен 
ӗҫлерӗ. Шел, вӑхӑтсӑр ҫӗре кӗчӗ.

1995 ҫулхи ҫурла уйӑхӗнче 
эпир пӗрле, пӗр пулӗмре, боль- 
ницӑра выртрӑмӑр. Хӑй ӗҫ план- 
ӗсемпе паллаштарчӗ вӑл. Ҫавӑн 
чухне мана К. В. Иванов сӑнӗпе 
кӑларнӑ пӗр тенкӗлӗх укҫа пар- 
нелерӗ. Ҫав укҫана сӑвӑҫ ҫурал- 
нӑранпа 100 ҫул тултарнине асӑн- 
са Ленинградри Монетный двор- 
та кӑларнӑ. Элли Михайлович хӑй 
аллипе ӑсталанӑ ӑна. Сӑвӑҫ сӑнлӑ 
укҫана, Элли парнине, эпӗ ӗмӗрех 
чыслӑн упрӑп.

Вӑл вӑхӑтра ҫав больницӑра 
Орест Филиппов та сипленетчӗ. 
Ун чухне художник пирӗн сӑнсе- 
не ӳкерчӗ. Элли унӑн укерчӗкӗ- 
сене фотопленка ҫине кӑларма 
пулчӗ, мана пама сӑмах пачӗ. 
Кӑларнӑ та иккен, анчах Элли 
мана парса ӗлкӗреймерӗ. Тен, 
сӑн укерчёксем хушшинче упра- 
нать те пулӗ?

1997 ҫулхи ака уйӑхӗн 18-мӗ- 
шӗнче Шупашкарти ӳнер музей- 
ӗнче Чӑваш халӑх художникӗн, 
Шупашкар хулин хисеплӗ граж- 
данинӗн, К. И. Иванов ячӗллӗ пат- 
шалӑх премийӗн лауреачӗн Элли 
Михайлович Юрьевӑн ӗҫӗсен ку- 
равӗ уҫӑлчӗ.

Вал кун Элли Михайловича ха- 
лалласа эпӗ те сӑвӑ вуласа патӑм.

Акӑ вӑл:

Элли Ю рьева  —  
чӑваш халӑх худож никне

Эп пӗлнӗ санӑн аҫуна та, 
П ӗрле ӗҫленӗ кӑмӑлтан. 
Телейпеле кун-ҫул  сунатӑп 
Эп унӑн ывӑлне паян.

Ҫут тӗнчере ӑста сахал, 
Сӑрлавҫӑсем вара —  ҫитеҫҫӗ. 
Элли, ӗҫӳ пырать кал-кал,
Эс ҫӗр-ш ы вра хастар ӳнерҫӗ.

Эс тӳпере те пулнӑ теҫҫӗ, 
Анса парашютпа унтан. 
Ӳкерчӗксем  сана ҫӗклеҫҫӗ  
Яланлӑхах тӳпе таран.

Чӑваш Ялавӗпеле Гербӗ  
Сан чуну витӗр шӑранса 
Тухни ҫинчен пӗлетӗп эпӗ ... 
Элли, чӑн паттӑрлӑх ку сан!

Чӑваш чунне ӑнланмасассӑн, 
Тӗпчемесен аваллӑха 
Эс парас ҫукчӗ пулӗ сасӑ?
З с ӑнланатӑн халӑха.

Ӳ керчӗкӳ те,сас палли те 
Пуласлӑха куҫ хывнине 
Курса тӑратӑп эпӗ витӗр, 
Куратӑп сан ӗҫченлӗхне.

Элли, эс пӗтӗмпех ху евӗр, 
Чӑн-чӑн ӑсталӑх —  вӑл санра. 
Кун-ҫул утти, кун-ҫул  кӗрлевӗ  
Кашни ӳкерчӗкр ех янрать 
Куҫ умӗнче те халӑхра, —  
Сӑрӑ симф оние куҫать, 
Телейӗн хапхине уҫать...

Сӑвва эпӗ Элли Михайловича 
патӑм. Унерҫӗ ӑсталӑхӗнчен чӑн-

нипех те тӗлӗнетӗп. Питӗ нумай 
енлӗ унӑн пултарулӑхӗ.

Куравра эпӗ А. С. Пушкинӑн 
«Пӗчӗк трагедисем» кӗнеке вая
ли хатӗрленӗ ӳкерчӗксене асӑр- 
харӑм. Вёсен умӗнче чылайччен 
пӑхса тӑтӑм. Ку трагедисене П. 
Хусанкай, Ю . Айдаш тата эпӗ 
чӑвашла куҫарнӑ. Ҫак кӗнеке Ра- 
ҫҫей Федерацийӗн кӗнеке выстав- 
кинче диплом илнӗ. Паллах, Элли 
Михайлович ӳкерчӗкӗсем чылай 
пулӑшнӑ ӗнтӗ.

Художник хатӗрленӗ куравра 
ӳкерчӗксем питӗ нумайччӗ. Унта 
эпӗ ҫакна асӑрхарӑм: сенкер сӑ- 
рӑпа укернисем чылайччӗ. Апла 
ӳнер ҫӗ  чӑннипех те вӗҫсӗ р- 
хӗрсӗр таса тӳпене юратнӑ, тӳпе- 
нелле чунӗпе ӑнтӑлнӑ. Таланчӗ 
нумай енлӗччӗ Элли Михайло- 
вичӑн.

Кам шутланӑ художник пирӗ- 
нтен ҫапла ир уйрӑлса каять 
тесе. Утмӑл пилӗк ҫула та ҫитей- 
мерӗ, виҫӗ уйӑх кӑна юлнӑччӗ 
вӗт-ха.

Утмӑл пилӗк ҫул тӗлне унер 
музейӗнче художник ӗҫӗсем ку- 
равӗ уҫӑлчӗ. Анчах хӑйсӗр. Шел. 
Кирек мӗнле пулсан та —  ӑста- 
сем вилмеҫҫӗ, талантлӑ ҫынсем 
яланах халӑх асӗнче пурӑнаҫҫӗ. 
Унӑн ӗҫӗ-хӗлӗ вилӗмсӗр, Авӑ, 
Республика площ адӗнче Ялав 
вӗлкӗшет, тупенелле пӑхса вӗл- 
кӗшет. Апла Элли Михайлович 
пирӗнпе пӗрлех!

Элли Михайлович Ю рьев ҫин- 
чен тӗпчев ӗҫӗсем те пичетлеме 
тытӑнӗҫ-ха. Унта пӗтӗмпех тӗплӗн 
та тарӑннӑн каласа парӗҫ худож 
ник пултарулӑхӗпе кун-ҫулӗ пир- 
ки. Пурсӑмӑр та шанатпӑр. Элли 
Михайлович ӑна тивӗҫлӗ!


